
2013 թվականին իրականացված երաժշտական մրցույթների,  փառատոների վերաբերյալ
	NN
	Փառատոնը, մրցույթը
	Նկարագիրը

	1.Միջազգային փառատոներ

	1.
	Արամ Խաչատրյանի 110-ամյակին նվիրված միջազգային փառատոն
	       Փառատոնը անցկացվեց առաջին անգամ և հաշվի առնելով 21-րդ դարի աշխարհահռչակ կոմպոզիտոր Արամ Խաչատրյանի 110-ամյակը՝ նվիրվեց մեծ կոմպոզիտորի  հոբելյանին:  Փառատոնը իրականացվեց ողջ տարվա ընթացքում՝ ներառելով ծրագրային բազմաժանր համալիր ծրագիր, որի շրջանակներում իրականացվեցին՝ 
· «Հ1 եթերում»  ծրագրի շրջանակներում  4 տեսաֆիլմ-հաղորդում  և  4 տեսահոլովակ
·   «Ինտերնեյշնլ Արտ Մենեջերե /IAM (International Arts Meneger) բրիտանական ամսագրում Հայաստանի երաժշտական մշակույթին և  հայ մեծ  կոմպոզիտոր Արամ Խաչատրյանին նվիրված  նյութերի տպագրություն
· «Sikorski publishingե /«Սիկորսկի փաբլիշինգե/ երաժշտական հրատարակման խմբից Արամ Խաչատրյանի ստեղծագործությունների կատարման  իրավունքների ձեռքբերում
·  Արամ Խաչատրյանի ջութակի և դաշնամուրի կոնցերտների գրանցում միջազգային   մրցույթների ծրագրում
· Ա. Խաչատրյանի վոկալ ստեղծագործությունների հավաքածուն /նոտաներ/ տպագրություն
·  Ա. Խաչատրյանի անվան միջազգային մրցույթի անդամակցություն Միջազգային երաժշտական մրցույթների /WFIMC/ համաշխարհային ֆեդերացիային
Միջոցառումներ ՀՀ-ում՝

· Բացօթյա միջոցառումներ /ֆլեշմոբ/՝ կոմպոզիտորի ծննդյան օրը՝ հունիսի 6-ին
· Հայաստանի պարարվեստի «Բարեկամությունե պետական համույթի համերգը
· Երևանյան միջազգային փառատոն

· 10 համերգ Հայաստանի պետական երիտասարդական նվագախմբի և մենակատարների մասնակցությամբ. Գոտյե Կապյուսոնի, թավջութակ (Ֆրանսիա), Ֆյոդր Ռուդինի, ջութակ (Ռուսաստան/Ֆրանսիա), Լուսինե Լևոնի, սոպրանո (Հայաստան/Գերմանիա), Սերգեյ Խաչատրյան, ջութակ (Հայաստան/Գերմանիա), Ալեքսեյ Օգրինչուկի, հոբոյ (Ռուսաստան), Ալեքսանդր Ռոմանովսկիու, դաշնամուր (Ուկրաինա/Իտալիա), Հայկ Կազազյանի, ջութակ (Ռուսաստան/Հայաստան), Հայկ Խաչատրյանի, կոնտրաբաս (Հայաստան/Շվեյցարիա), Արուս Աճեմյանի, դաշնամուր (Հայաստան), Յարոսլավ Նադժիցկու, ջութակ (Լեհաստան), Անդրեյ Բարանովի, ջութակ (Ռուսաստան), Մարինա Նաչկեբիայի, սոպրանո (Վրաստան), Գրիգոր Վերների, բարիտոն (Ռուսաստան), ինչպես նաև Մոսկվայի Պ. Ի. Չայկովսկու անվան պետական կոնսերվատորիայի ուսանողներ Հրանտ Հայրապետյանի, Րինա Խարասովայի, Պավել Մելիխովի, Կարինե Մովսիսյանի, Ելենա Լելիդիսի, Անաստասիա Նեստերովայի, Դեսիսլավա Բոբրինայի, Արմեն Մանասյանի, Սամսոն Ցոյի: 
Միջոցառումներ արտերկրում՝

· Բելգրադում պոեզիայի միջազգային 50-րդ փառատոնի շրջանակներում գրական-երաժշտական երեկո՝ գրողներ  Գ. Դավթյանի և Բ. Սիմոնյանի մասնակցությունը
· Իտալիայում  Ռիվա դել Գարդայի «MUSICA RIVAե միջազգային փառատոնի շրջանակում՝ Հայաստանի պետական երիտասարդական նվագախումբ մասնակցությունը՝ «Հայաստան-Իտալիա. կամուրջ Արևելքի և Արևմուտքի միջևե խորագրով համերգային ծրագրով
· Մոսկվայում Պ.Ի. Չայկովսկու անվան պետական կոնսերվատորիայի մեծ դահլիճում Հայաստանի պետական երիտասարդական նվագախմբի համերգը
· ԱՄՆ-ում «VAN VLAANDEREN MECHELENե հայկական երաժշտության փառատոնին Հայաստանի պետական կամերային նվագախմբի մասնակցությունը 

· Սանկտ Պետերբուրգում «Կոնսերվատորիայի միջազգային շաբաթե XIII փառատոնի շրջանակներում  Հայաստանի պետական կամերային երգչախմբի հյուրախաղերը

· Սինգապուրում, Ճապոնիայում և Հարավային Կորեայում  դաշնակահար Արմեն Բաբախանյանի և «Արս Լունգաե դուետի /Արամ Թալալյան, թավջութակ, Ջուլիետա Վարդանյան, դաշնամուր/ համերգները 

· Մինսկում կայացած համերգին ջութակահար Լ. Հարությունյանի  մասնակցություն 

· Մոսկվայում և  Պրահայում /Չեխիա/  «Արամ Խաչատրյանե դաշնամուրային տրիոյի համերգները  

· Բելգիայում  «Festival van Vlaanderen Mechelenե երգչախմբային արվեստի միջազգային փառատոնին «Հովերե պետական կամերային երգչախմբի մասնակցությունը
· Ֆրանսիայի Կարելիս (Սավուա)՝  Cordes et Pics, Մետցում,  Փարիզում՝ Classique au Vert, Labeaume en Musiques (Արդեշ)  երաժշտական փառատոներին Հայաստանի պետական կամերային նվագախմբի մասնակցությունը
· Ժնևի «Publingeե փառատոնին (Շվեցարիա) Հայաստանի պետական կամերային նվագախմբի մասնակցությունը
· Իտալիայում  «Armonie della seraե 9-րդ միջազգային երաժշտական փառատոնին Ա. Բաբախանյանի մասնակցությունը
· Խորվաթիայում 4 համերգ Դուբրովնիկի սիմֆոնիկ նվագախմբի մասնակցությամբ՝ դիրիժոր  Հարություն Արզումանյան (Հայաստան):  

	2.
	«21-ի հեղանկարներ»             14-րդ փառատոն (ք.Երևան)

	Փառատոնը անց է կացվում Հայաստանի Հանրապետության Նախագահ Սերժ Սարգսյանի բարձր հովանու ներքո, ՀՀ Մշակույթի նախարարության աջակցությամբ։ Փառատոնի կազմակերպիչն է «Հայ ժամանակակից երաժշտության կենտրոնե մշակութային հիմնադրամը:
 Փառատոնի շրջանակներում իրականացվեցին 11 համերգներ և հանդես եկան Վիեննայի Ֆիլհարմոնիկ նվագախումբը /ապրիլի 11-ին/, մենակատար՝ Եֆիմ Բրոնֆման /դաշնամուր/, դիրիժոր` 12 Գրեմմիի մրցանակակիր  Մայքլ Թիլսոն Թոմաս /ԱՄՆ/,  Էստոնիայի օրերի շրջանակում՝ «Հորտուս Մուզիկուսե անսամբլը /հունիսի 12-14/,  դիրիժոր Անդրես Մուստոնեն և Գրեմմիի մրցանակակիր Էստոնիայի տղամարդկանց երգչախումբը /Երևան, Վանաձոր/,  «Մոսկվայի մենակատարներըե /սեպտեմբերի 11/,  ալտահար, դիրիժոր, մանկավարժ և հասարակական գործիչ` Յուրի Բաշմետի գլխավորությամբ (համերգը նվիրվեց Յու. Բաշմետի 60-ամյա հոբելյանին և հայանպաստ գործունեության, ինչպես նաև հայ-ռուսական մշակութային կապերի զարգացման գործում ունեցած նշանակալի ավանդի համար պարգևատրվեց  «Պատվո նշանե շքանշանով), «Շանհայե լարային քառյակ /հոկտեմբերի 15/,  մենահամերգով՝ աշխարհահռչակ օպերային երգիչ /բաս-բարիտոն/ Դմիտրի Խվոռոստովսկին ՌԴ /27 սեպտեմբեր/, ավագ և կրտսեր  Կոնստանտին Օրբելյանների և ՀՊՖՆ-ի մասնակցությամբ,  դաշնակահար Ալեքսեյ Լյուբիմովը /ՌԴ/, դիրիժոր, բժիշկ  բժիշկների համաշխարհային նվագախմբի հիմնադիր Ստեֆան Վիլլիխը,  ջութակահար Մաքսիմ Վենգերովը և դաշնակահար Վահագն Պապյանը /նոյեմբերի 28/: Փառատոնային տարին եզրափակվեց «Կամերատա Զալցբուրգե նվագախմբի և լեգենդար ջութակահար Պինկաս Ցուկերմանի համատեղ ելույթով: Պինկաս Ցուկերմանին ընդունեց ՀՀ Վարչապետ Տիգրան Սարգսյանը: Համերգին մասնակցելու և փառատոնի ղեկավարների հետ ծանոթանալու համար Երևան էին ժամանել մի շարք հանրահայտ եվրոպական արվեստի մենեջմենթների ղեկավարներ: Փառատոնի 2 համերգները անցկացվեցին «100 համերգ. Հայոց ցեղասպանություն նահատակների հիշատակինե համերգաշարի շրջանակներում: 

   Փառատոնի շրջանակներում շատ երաժիշտ կատարողներ հանդես եկան վարպետության դասընթացներով։
Փառատոնի շրջանակներում հանդես եկած երաժիշտները համաձայնել են իրենց մասնակցությունը բերել Հայոց Ցեղասպանության 100-ամյակի առիթով աշխարհի տարբեր մայրաքաղաքներում կազմակերպվելիք համերգներին:

«Երևանյան հեռանկարներիե 11 համերգները 2014թ-ին հասանելի են եղել շուրջ 15 000 հանդիսատեսի: Փառատոնի մասին տեղեկատվությունը մշտապես հեռարձակվել է «Կուլտուրաե և «Եվրոնյուզե հեռուստաալիքներով:  Այս տարի Հայաստան ժամանած երաժիշտների քանակը` 240-նն էր: Հայաստանի մամուլում շուրջ երկու հարյուր անդրադարձ է եղել փառատոնին, տպագրվել են բազմաթիվ հոդվածներ, որոնցից երեքը` արտերկրում:

	3.
	«Ազգային պատկերասրահ» երաժշտական 9-րդ փառատոն

(ք.Երևան)


	 Փառատոնը անցկացվեց ապրիլ 28-մայիսի 21-ը՝ Հայաստանի ազգային պատկերասրահի որմնանկարների սրահում՝ ՀՀ մշակույթի նախարարության աջակցությամբ: Փառատոնը նվիրված էր ԽՍՀՄ ժողովրդական արտիստ, կոմպոզիտոր, Փառատոնի գեղարվեստական խորհրդի նախագահ Էդվարդ Միրզոյանի հիշատակին: Փառատոնի շրջանակներում իրականացվեց 6 համերգ: 
Փառատոնին իրենց մասնակցությունը բերեցին Ջուլիետ Գալստյանը, մեցցո-սոպրանո /Շվեյցարիա/, Դավիդ  Լիվլինը, դաշնակահար /Ֆրանսիա/, Հյուգո Տիչիատին, ջութակ /Շվեդիա/, Անդրեյ Գորբաչովը, բալալայկա /ՌԴ/, Հայաստանից քանոնահար Նարեկ Կազազյանը, դաշնակահարներ Սվետլանա Նավասարդյանը և Հայկ Մելիքյանը,  ազգային օպերային թատրոնի մեներգիչներ Արծվիկ Դեմուրչյանը, Ռիչարդ Մադլենյանը, Պերճ Քարազյանը, Մարինե Դեինյանը, Դիանա Հովհաննիսյանը Հայաստանի պետական կամերային նվագախումբը /գեղարվեստական ղեկավար և գլխավոր դիրիժոր՝ Վահան Մարտիրոսյան/: Փառատոնին մենահամերգով հանդես եկավ նորաստեղծ /2013 թ./ Էդ. Միրզայանի անվան լարային քառյակը:
Փառատոնի ծրագիրը առանձնացավ իր բազմաժանր ծրագրով, ներառելով գործիքային, վոկալ և անսամբլային՝  հայ, ռուս և արևմտաեվրոպական կոմպոզիտորների տարբեր դարաշրջանների և ուղղությունների ստեղծագործությունների կատարումներ:

	4.
	«Երևանյան փառատոն» 7-րդ փառատոն
 (ք.Երևան)


	Հայաստանի պետական ֆիլհարմոնիկ նվագախումբն իր 2013-2014թթ. համերգաշրջանն սկսեց Երևանյան 7-րդ միջազգային երաժշտական փառատոնով, որն այս տարի նվիրվեց  Արամ Խաչատրյանի 110-ամյա հոբելյանին: ՀՀ Մշակույթի նախարարության աջակցությամբ իրականացվող փառատոնը կայանում է ՀՀ Նախագահի Տիկնոջ՝ Ռիտա Սարգսյանի բարձր հովանու ներքո: Փառատոնի գեղարվեստական ղեկավարներն են Էդուարդ Թոփչյանը և Ալեքսանդր  Չաուշյանը:  

Սեպտեմբերի 11-ից հոկտեմբերի 25-ը ընթացող ամենամյա փառատոնի շրջանակներում իրականացվեց 12 համերգ՝  7 սիմֆոնիկ և 2 կամերային համերգներ, ինչպես նաև մեծահամբավ իտալացի թավջութակահար Մարիո Բրունելլոյի և Ռուսաստանը ներկայացնող հրեա ճանաչված դաշնակահար Կոնստանտին Լիֆշիցի մենահամերգները: Ողջ փառատոնի ընթացքում Հայաստանի պետական ֆիլհարմոնիկ նվագախմբի հետ ելույթ ունեցան այնպիսի հյուրեկ արտիստներ, ինչպիսիք են Իզաբել Ֆաուստը, ջութակ (Գերմանիա), Նարեկ Հախնազարյանը, թավջութակ (Ռուսաստան), Բորիս Բրովցինը, ջութակ (Մեծ Բրիտանիա), Դայշին Կաշիմոտոն, ջութակ (Ճապոնիա), Մարիո Բրունելլոն, թավջութակ (Իտալիա), Կոլյա Բլախերը, ջութակ (Գերմանիա), դիրիժոր Իսրայել Յինոնը (Գերմանիա), Ալեքսանդր Չաուշյանը, թավջութակ (Մեծ Բրիտանիա), Մարիաննա Շիրինյանը, դաշնամուր (Դանիա),   Մատան Պորատը, դաշնամուր (Իսրայել), Կիրիլ Գերշտեյնը, դաշնամուր (ԱՄՆ, Գերմանիա), Դիմուտ Պոպպենը, ալտ (Գերմանիա), Ալեքսանդր Մելնիկովը, դաշնամուր (Ռուսաստան) և ուրիշներ: Կամերային համերգների շրջանակներում հանդես եկան նաև Ֆիլհարմոնիկ նվագախմբի առաջատար երաժիշտներ Յանա Դարյանը (ալտ), Կարեն Քոչարյանը (թավջութակ), Կարեն Խաչատրյանը (կոնտրաբաս) և այլք: Այս տարի հայ երիտասարդ երաժիշտներին վարպետության դասեր տվեցին Նարեկ Հախնազարյանը, Բորիս Բրովցինը, Ալեքսանդր Չաուշյանը, Մարիաննա Շիրինյանը, Դիմուտ Պոպպենը և Կոստանտին Լիֆշիցը:

	5.
	«Երևանյան տանգո» միջազգային փառատոն
(ք.Երևան, Գյումրի, Ջերմուկ)


	  Փառատոնն անցկացվել է ապրիլի 20–ից մինչև հունիսի 21–ը: 

  Փառատոնի մասնակիցներն էին` արգենտինացի կոմպոզիտոր և բանդոնեոնահար Վալտեր Րիոսը և տանգո-երգչուհի Մարիել Դյուպետին և «Կադանսե անսամբլը: 

  Փառատոնի շրջանակներում կայացավ 7 համարգներ` 5-ը Երևանում, մեկական` Գյումրիում և Ջերմուկում:

  Փառատոնի ծրագրում հնչեցին հայ և արգենտինացի կոմպոզիտորների ստեղծագործություններ:

  Փառատոնը և Հայաստանի երաժշտական կյանքի անցուդարձը լուսաբանել է Մեծ Բրիատանիայում լույս տեսնող միջազգային “International Arts Manager” ամսագրի գլխավոր խմբագիր Մարիա Ռոբերթսը:

	2. Միջազազգային մրցույթներ

	1.
	Արամ Խաչատրյանի անվան 9-րդ միջազգային մրցույթ /թավջութակ/ 

 (ք.Երևան)


	     Մրցույթն անց է կացվել հունիսի 6-14-ը՝ Հայաստանի Հանրապետության նախագահի տիկին Ռիտա Սարգսյանի բարձր հովանու ներքո: 

   2013թ. Արամ Խաչատրյանի անվան միջազգային 9-րդ մրցույթը անց է կացվել «թավջութակ» մասնագիտության համար: Մասնակցության հայտ է ներկայացրել թվով 26 թավջութակահար 13 երկրից` 8 հոգի Եվրոպայից (Իսպանիա, Իտալիա, Ռումինիա, Ֆրանսիա, Նորվեգիա, Հունաստան), 4 հոգի Ասիայից (Հվ. Կորեա, Չինաստան), 1 հոգի ԱՄՆ-ից և 13 հոգի ԱՊՀ երկրներից (Տաջիկստան, Ուկրաինա, Ռուսաստան, Հայաստան): 

  Ժյուրիի կազմում ընդգրկվել է 7 անվանի երաժիշտ Հայաստանից, Գերմանիայից, Նիդեռլանդներ /Հոլանդիայից, Մոլդովա/ Ռումինիայից, Ռուսաստանից, Ֆինլանդիայից, ԱՄՆ/ Ճապոնիայից: Ժյուրիի նախագահ ՀՀ վաստակավոր արտիստ, թավջութակահար Արամ Թալալյան /Հայաստան/:

  Ժուրիի որոշմամբ 1-ին մրցանակ և դափնեկրի դիպլոմ է շնորհվել Անդրեյ Իոնիցային /Ռումինիա/, 2-րդ մրցանակ և դափնեկրի դիպլոմ` Աննա Մորոզովային /Ռուսաստան/, իսկ 3-րդ մրցանակ և դափնեկրի դիպլոմ է հանձնվել Ալեքսանդրա Պերլովային /Ռուսաստան/ և Գայանե Խաչատրյանին /Հայաստան/:

	3. Հանրապետական փառատոներ 

	1.
	Սայաթ-Նովային նվիրված «Վարդատոն»
(ք.Երևան, Թբիլիսի)


	 «Սայաթ-Նովաե մշակութային միության նախաձեռնությամբ և ՀՀ մշակույթի նախարարության աջակցությամբ Երևանում՝ մայիսի 19-ին Սայաթ-Նովա և Չարենց փողոցների խաչմերուկից մինչև մեծ քնարերգուի հուշարձանը տեղի ունեցավ տոնական քայլերթ, որին  մասնակցեցին Սայաթ-Նովա աշուղական երգի վաստակավոր  անսամբլը, Ջիվանու անվան աշուղական դպրոցի սաները, Հավասու անվան երիտասարդական անսամբլը,  «Կարինե, «Մարաթուկե, «Ակունքե, «Նուբարե և «Սասնա ծռերե ավանդական համույթները և ՀՀ ԿԳՆ Գեղարվեստական դաստիարակության և մշակույթի կենտրոնի մարիոնետների թատրոնը:
Երթին մասնակցում էին նաև գրողներ, մտավորականներ, արվեստագետներ, ժամանակակից աշուղներ, ռազմական ինստիտուտի սաներ, դպրոցականներ:

Տոնը եզրափակվեց տոնական համերգով: Ծրագրում հնչեցին Սայաթ-Նովայի ստեղծագործությունները:

Թբիլիսյան Վարդատոնին հայկական պատվիրակությունը իր մասնակցությունը բերեց մայիսի 26-ին:

	2.
	Հենրիկ և Գերոնտի Թալալյանների անվան ալտի և թավջութակի 4-րդ փառատոն

(ք.Երևան)


	Փառատոնը անցկացվեց հունիսի 26-ից հուլիսի 23-ը՝ ՀՀ մշակույթի նախարարության աջակցությամբ  և «Արս լունգաե դուետ մշակութային հիմնադրամի նախաձեռնությամբ: Փառատոնի գեղարվեստական ղեկավարն է  ՀՀ վաստակավոր արտիստ, թավջութակահար Արամ Թալալյանը:

Փառատոնը նվիրվեց Ա. Խաչատուրյանի 110-ամյա հոբելյանին:
       Փառատոնի միամսյա ընթացքը 6 համերգներով հագեցված էր ալտի և թավջութակի համար տարբեր  ժամանակածրջաններում գրված ստեղծագործություններով և փոխադրումներով:
 Փառատոնը բացվեց «Հայկամերային երաժշտության Անթոլոգիաե մաս I ստեղծագործություններ թավջութակի և դաշնամուրի համար շնորհանդեսով՝ Կոմիտասի անվան կամերային երաժշտության տանը: Միջոցառման ընթացքում հնչեցին Ա. Խաչատրյանի թավջութակի և դաշնամուրի համար գրված ստեղծագործությունները, որոնք Հայաստանում կատարվում էին առաջին անգամ: 
   Փառատոնին իրենց մասնակցությունը ունեցան «Արս լունգաե դուետը (Արամ Թալալյան, թավջութակ, Ջուլիետա Վարդանյան, դաշնամուր), «Թալալյանե կվարտետը (Թերեզա Նաչարյան, ջութակ, Ռիմա Միրզոյան, ջութակ, Յանա Դարյան, ալտ, Արամ Թալալյան, թավջութակ, Գայանե Գեղամյան, վոկալ, Աննա Ճուղուրյան, դաշնամուր), Արմեն Բաբախանյանը, դաշնամուր, Լուսինե Հակոբյանը, դաշնամուր, Հովհաննես Մոկացյանը (Գերմանիա), ջութակ, Վադիմ Լանդոն ԱՄՆ, կլարնետ, Մաքսիմ Լանդոն ԱՄՆ, դաշնամուր (10-ամյա վիրտուոզ դաշնակահար), ԵՊԿ կվարտետի ամբիոնի ուսանողները (20 հոգի), Երևանի և մարզերի երիտասարդ թավջութակահարների անսամբլը՝ 2012-13թթ. ընթացքում տեղի ունեցած միջազգային և հանրապետական մրցույթների 10-24 տարեկան դափնեկիրները (10 հոգի):
Փառատոնի շրջանակներում  իրականացվեց  ամերիկաբնակ հայ կոմպոզիտոր Հայկ Բոյաջյանի 75-ամյա հոբելյանին նվիրված, Մեր երիտասարդ դափնեկիրները, Կամերային Երաժշտության համերգային ծրագրերը և Կվարտետային երաժշտության շուրջօրյա մարաթոնը:
Փառատոնի ծրագրում հնչեցին  Յ. Հայդնի, Լ. Վան Բեթհովենի, Ֆ. Շուբերտի, Ա. Դվորժակի, Վ. Ա. Մոցարտի, Յ. Բրամսի, Ս.Պրոկոֆևի, Ա. Խաչատուրյանի, Գարեգին Գրիգորյանի, Հայկ Բոյաջյանի, Միքայել Կոկժաևի ստեղծագործությունները:

	3.
	«ՄելիքյանՖԵՍՏ» հայ կոմպոզիտորական արվեստի 3-րդ փառատոն

(ք.Երևան)


	   2013 թ. դեկտեմբերի 23-ին մեկնարկեց «ՄելիքյանՖԵՍՏ» հայ կոմպոզիտորական արվեստի 3-րդ փառատոնը, որը կավարտվի 2014 թ. մարտին: Փառատոնը նվիրված է Ռոմանոս Մելիքյանի 130 և Երևանի Կոմիտասի անվան պետական կոնսերվատորիայի հիմնադրման 90-ամյակներին: 
  Փառատոնի շրջանակներում նախատեսվում է  6 համերգ:
  Անդրանիկ համերգը տեղի ունեցավ Արամ Խաչատրյանի                              տուն-թանգարանում՝ ռոմանսի երեկոյով, որի բանախոսն էր Կոմիտասի անվան պետական կոնսերվատորիայի պրոֆեսոր, երաժշտագետ Նոնա Ոսկանյանը: Հնչեցին կոմպոզիտորի ռոմանսները՝ կոնսերվատորիայի վոկալ բաժնի ուսանողներ Արմինե Խաչատրյանի, Արշակ Մուրադյանի, Փիրուզա Արզումանյանի, Անուշ Մելքումյանի, Լուիզա Երեմյանի, Կիմ Սարգսյանի կատարմամբ:
   Փառատոնը հաջորդ համերգը կկայանա  2014 թ.  հունվարի 23-ին: Հայաստանի պետական երիտասարդական նվագախմբի /գեղ. ղեկ. Ս. Սմբատյան/, մենակատարներ Ա. Թալալյանի /թավջութակ/, Յա. Դարյանի /ալտ/, Կարինե Էլչյանի /դաշնամուր/ մասնակցությամբ: Ծրագրում՝ Խաչատուր Մարտիրոսյանի, Միխայիլ Կոկժաևի, Գագիկ Հովունցի, Էդուարդ Հայրապետյանի կամերային և սիմֆոնիկ ստեղծագործությունները:

	4.
	Հայ կոմպոզիտորական արվեստի գարնանային փառատոն
(ք.Երևան)


	ՀՀ մշակույթի նախարարության աջակցությամբ և Հայաստանի կոմպոզիտորների և երաժշտագետների միության նախաձեռնությամբ մարտի 27 միչև հունիսի 24-ը անցկացվեց փառատոնը, որը նվիրվեց Հայաստանի կոմպոզիտորների և երաժշտագետների միության հիմնադրման 80-ամյա հոբելյանին: 
Իննը համերգների ընթացքում կատարվեցին 45, որից 7-ը՝ երիտասարդ, 3-ը՝ սփյուռքահայ  կոմպոզիտորի ստեղծագործություններ: Փառատոնի ընթացքում հնչեցին 21 հայաստանյան պրենիերա: Մասնակցեցին՝ Ազգային նվագարանների պետական նվագախումբը /գեղ. ղեկ. Նորայր Դավթյան/, Կոմիտասի անվան պետական կոնսերվատորիայի ուսանողական նվագախումբը,  թավջութակահար Արամ Թալալյանը, տարբեր կազմերով կամերային անսամբլներ:

	4. Հանրապետական երաժշտական մրցույթներ

	1.
	Կամերային անսամբլների կատարողական արվեստի 2-րդ հանրապետական մրցույթ
(ք.Երևան)

 
	   Ս. թ.  ապրիլի 20-26-ը Արամ Խաչատրյան տուն-թանգարյանում կայացավ Կամերային անսամբլների կատարողական արվեստի 2-րդ մրցույթը՝ նվիրված Կոմիտասի անվան պետական կոնսերվատորիայի հիմնադրման և ՀՀ արվեստի վաստակավոր գործիչ, կոնսերվատորիայի կամերային անսամբլների ամբիոնի հիմնադիր Կարեն Կոստանյանի 90-ամյա հոբելյաններին: Մրցույթի աջակիցներն ու հովանավորներն էին՝ ՀՀ մշակույթի նախարարությունը, Կոմիտասի անվան պետական կոնսերվատորիան և Դավիթ և Կարեն Կոստանյանները:
Մրցույթն անց է կացվում «Դաշնամուրային տրիոե անվանակարգով:

Մրցույթը կզմված է 2 փուլից: Ծրագրում ստեղծագործություններ, որոնցից մեծ մասը կատարվում է Հայաստանում առաջին անգամ:

Մրցույթին հայտ են ներկայացրել 10 դաշնամուրային տրիո:

Մրցանակները բախշվեցին հետևյալ կերպ՝

   Առաջին մրցանակը շնորհվեց երկու տրիոների միջև

1. Անահիտ Դիլբարյան, Արամ Ասատրյան, Հասմիկ Վարդանյան

2. Ժորա Սարգսյան, Գոհար Պապոյան, Հայկ Սուքիասյան

   Երկրորդ մրցանակը շնորհվեց երկու տրիոների միջև

1.Անուշ Իսրայելյան, Ռիմա Միրզոյան, Տաթևիկ Դավթյան

2.Անի Համբարձումյան, Սաշա Աթանեսյան, Միքայել Նավասարդյան

   Երրորդ մրցանակը շնորհվեց երկու տրիոների միջև

1. Լևոն Մանասերյան, Կարինե Առաքելյան, Սիփան Թորոյան

2. Ելենա Վարդազարյան, Եսթեր Մանուկյան, Դավիթ Ոսկանյան
Մնացած անսամբլները արժանացան դիպլոմների:

	2.
	«Զվարթնոց» խորագրով հայ երգի մրցույթ- փառատոն
	   Մրցույթ-փառատոնի հանրապետական փուլին մասնակցին 153 երիտասարդներ ու պատանիներ ՀՀ մարզերից և Արցախից, 3  անվանակարգերում, որի արդյունքում հաղթող ճանաչվեցին 33-ը.                                                                                      Հայ ժողովրդական երգ՝  10
Հայ դասաական երգ /15-ից 17 տարիքային խմբում/ ՝ 10
Հայ դասաական երգ /18-ից-36 տարիքային խմբում/՝ 10
Լավագույն Կոմիտաս կատարման համար՝ 2 /Հայաստանից և ԼՂՀ-ից/,  Հանդիսատեսի համակրանք՝ 1 մասնակիցներ    արժանացան անվանական մրցանակների:
 «Արամ Խաչատրյան» համերգասրահում կայացավ «Զվարթնոց» խորագրով հայ երգի մրցույթ-փառատոնի գալա համերգը և մրցանակաբաշխությունը, որին ներկա էին  890 հանդիսատես: 
      Մրցույթ-փառատոնի մրցանակակիրները մասնակցեցին Բուլղարիայում կայացած «World Folk 2013» ֆոլկլորի համաշխարհային  3-րդ մրցույթին և  արժանացան աշխարհի չեմպիոնի տիտղոսի, «Ոսկե մեդալե, «Ոսկե Քնարե մրցանակների, ինչպես նաև «Հորովելե  և հարսանեկան ծիսական երգերի համար` «Ամենապատվավոր ներկայացումե, «Հայտնությունե  և «Ազգային մշակույթը պահպանելուե դիպլոմների:       
 «Զվարթնոց» հայ երգի խումբը, Հայաստանի Ազգային պետական նվագախմբի (գեղ. ղեկ. և գլխ. դիրիժոր Նորայր Դավթյան)  հետ, նոյեմբերին համերգներով հանդես եկան ՀՀ մարզերում, որը մեկնարկեց Էջմիածինում /Գևորգյան հոգևոր ճեմարան/ և շարունակվեց Սիսիանում, Կապանում, Քաջարանում, Մարալիկում, Արթիկում, Արմավիր քաղաքներում: Համերգաշարը եզրափակվեց  դեկտեմբերի 15-ին Կոմիտասի անվան կամերային երաժշտության տանը:


